
ГЎШВОРА

Андаке поёнтар аз дењаи мо, дар канори роњ, ки 
дар ду љониби он ангурзор, боѓњои сарсабзу хуррами 
мева то ба дурињо доман густурда буданд, ќабре 
мављуд буд, кабри ягона. Мо, хурдсолони он солњо, 
дар њайрат будем, ки ин мадфани одамї бањри чї, 
бо чї ваљње ин љо пайдо шуда? Чаро ўро дар 
гўристон ба хок насупурдаанд? Боз аз он дар њайрат 
мешудем, ки зани куњансоле дастархони пури нон 
дар тори сар ба сари гўр меомад. Дастурхон 
мекушод, нонњоро рўйи он пањн мекард, баъд хоки 
гўрро ба дидагон мемолид, гўрро ба оѓўш мекашид, 
баъд ба навња медаромад:

– Рустамљон, љони апа,  нон овардам, нонњои 
гарм, нони гандум, нони сафед, нон фаровон шуд, 
дар њама љо арзон... Он рўзњо гузаштанд, рафтанд. 
Њайф шудї, сад њайфи ту, Рустамљон! Хез, нон 
овардам, нон!..

Ин зан кї буда, чаро ин гўр ин љо пайдо шуда? 
Баъд њамааш ба мо маълум гашт...

***
… Ќарибињои субњ барф аз боридан монд. 

Замину замон ях баст. Торафт хунукї сахт мешуд. 
Аммо ба ин нигоњ накарда, имрўз мардум сер-
тараддуд буданд, ба бозор мерафтанд. Њама як 
ташвиш доштанд, чизу мол, асбобу анљоми рўзгорро 
ба бозор бурда, ѓалла ё нон хариданї буданд. Роњ 
пур аз пиёдаву савора.

Бачаи тахминан 15 – 16-солае, ки дар тан љомаи 
љиѓда-љиѓдаи сатини сиёњ ва дар по мўзањои дарида 
дошту рўймолашро гирди сару гўшњояш печонда 
буд, аз пайроњае ба роњи калон баромада, ба 
бозоракињо њамроњ шуд.

– Ња, Рустам, дар ин хунукї куљо меравї? – пур-
сид пирмарди савора, ки худро рўйи зин бо чакман 
дурустакак печонда буд, лаљоми аспашро кашида.

–  Бозор, –  гуфт Рустам.
– Чї мебарї?
Рустам ба суоли пирмард чї љавоб доданашро 

надониста, худро андаке ба аќиб кашид ва даст ба 
кисааш андохт. Ў гўшворањои модари рањматиашро, 
ки пас аз љанг (Љанги Бузурги Ватании солњои 1941-
1945-ум дар назар аст) рафтани падараш ба бис-
тари беморї афтода, чанд рўз пеш аз олам гузашта 
буд, аз киса баровард. Баргакњои он ларзиш хўрда, 
оњиста љарангос заданд. Садои шинос; модари Рус-
там њар гоњ ки аз коре ба завќ меомад, бо табассум 
сар мељунбонд, баргакњои гўшвораи ў ана њамин 
тавр ларзида садо медоданд. Гўшворањо ба ў бисёр 
мезебиданд ва модари Рустам онњоро њељ гоњ аз гўш 

намегирифт. Гўшворањои ўро танњо ваќте занњои 
њамсоя аз гўшаш гирифта, аз рўйи васияташ ба 
хоњари калонии Рустам – Њабиба доданд, ки вай аз 
олам чашм пўшида буд. Њоло Рустам њамин гўш-
ворањои модарро ба бозор бурда, бо нон иваз 
карданист. Илољи дигар њам намонда. Ду рўз боз 
Рустам ва хоњараконаш – Њабибаю Назираи хурд-
сол гуруснаанд.

Бегоњ Рустам як пора нони хушки њаќќи худашро 
њам ба хоњараконаш таќсим кард. Охир, акнун ў 
марди хона аст. Инро ба ў падар дар номааш таъкид 
намуда. Ў гуфта, ки баъди сари модар нигоњубин ва 
саробонии хоњараконаш ба уњдаи вай, бо нангу 
номус бошад. Хоњараконаш нангу номуси ў будаанд. 
Бале, падар рост мегўяд, вай мардбача, марди 
хона. 

... Рўзи дуюм аст, ки Рустам дигар барои нон ба 
хонаи кари Бўрї намеравад ва Бўрї низ акнун ба 
хонаи онњо намеояд. Ў одами зишт будааст.

– Рустам, омадї, биё, – кари Бўрї хилофи њар-
рўза хандон-хандон аз хонааш ба пешвози Рустам 
баромад. Ўро ба хона хонд. – Рустамљон, нон бисёр, 
ба ту то соли оянда мерасад, ана, худат бин, – Кари 
Бўрї ба ду халта нони хушк, ки дар як тарафи хона 
рўйи њам чида буданд, ишора кард. – Лекин, Рустам-
љон, як маслињат, – кари Бўрї риши ѓулии мошу-
биринљашро даст-даст карда идома дод: – Њабиба-
ро ба ман медињї.

Кари Бўрї боз чї гуфт? Рустам ўро намешунид. 
Осмон гўё ба сараш фурў омад. Акнун ў фањмид, ки 

кари Бўрї ба чї сабаб пас аз марги модараш ба онњо 
ин ќадар муњибу мењрубон шуда. На, на, Рустам 
хоњараконашро бо нон иваз намекунад, Њабибаро 
ба Кари Бўрї намедињад!  Коре карда, рўзи хоњара-
конашро мегузаронад, нон меёбад.

Рустам аз гуруснагї якбора худро бењол њис 
кард. «Худро ба даст гир, Рустам, ту акнун марди 
хонаї...» Рустам гўшворањои модарашро аз нав ба 
кисаи пеши баѓалаш андохт. Пирамарди савора 
гардиши теппаро тоб хўрда аз назари ў дур шуда 
буд.

Рустам ќатори бозоракињо ќадам менињод...
Бозори Янгибозор. Нурњои камтаъсири офтоби 

зимистон ба оби дарёи Кофарнињон, ки мардуми 
бисёре дар канори он љамъ омада, хариду фурўш 
доштанд, бархўрда шаъшаъапошї мекарданд. Оби 
дарё аз ќабати ях бесадо љорї мешуд. Чарахсањои 
он ба рўйи сангњо бархўрда ях мебаст, сангњо чун 
оина шаффоф мешуданд. Шамоли сард мевазид, 
одамон дандон ба дандон монда, ба хунукї тоќат 
мекарданд. Рўз хунук аммо бозор гармтар мешуд. 
Ана, як харидор, марди бурутии тануманде, дар рў 
ба рўйи Рустам, ки гўшворањои модар дар даст ѓарќи 
хеёлот буд, бозистод.

– Бача, гушвораро мефурўшї? Ку, ба ман буте, – 
даст дароз кард мард.

«Чї? Ў гўшворањои модарашро ба кафи њамин 
мард мегузорад? Ба ў фурўшад? Васияти модар чї 
мешавад? Гўшворањо аз они Њабиба. Не, намехоњад 
онњоро ба харидор бидињад. Бо нон њам иваз наме-

кунад. Ба гуруснагї тоб меоранду нишонаи модарро 
эњтиёт мекунанд.»

... Рустам гўшворањои модарашро ба кисабаѓал 
андохт. Марди бурутї ѓур-ѓуркунон аз назди ў гу-
зашта рафт. Рустам њам аз бозор баромад. Ба 
канори роњи калон гузашта, барфи рўйи сангеро бо 
лаби остини љомааш рўфт. Бале, ў гўшворањои мо-
дарашаро намефурўшад. Аммо нон ёфтан лозим. 
Бо кадом роњ?.. Аз гуруснагї сари Рустам чарх гашт. 
Ў бемадорона рўйи тахтасанг нишаста, сарашро 
миёни кафњояш гирифт. Њоло хоњараконаш аз хоб 
хестаанд. Онњо њам гуруснаанд. «Нон» мегўянд. 
Рустам ба дења баргардад? Бе нон? Бо дасти холї? 
Рустам аз љояш хест. Офтоб ба миёни осмон омада,  
бозор камодам шуда буд.

Рустам ба роњ даромад. «Ба куљо? Ба дења?» 
баногоњ фикре ба сари ў омаду ба тарафи ду асп, ки 
чанд ќадам онсўтар ба харии(?) боми хонае баста 
шуда буданд, равона шуд. Аспњо аз турбањои пур 
кумур-кумур љав мехўрданд. Рустам њаросон атроф-
ро аз назар гузаронду рўймолашро аз сар кушод ва 
рўйи замин пањн намуд. Аз сари асп тўрбаро гириф-
та, љавро зуд ба рўймолаш холї кард. Банди тўрба-
ро аз нав ба сари асп кашида буд, ки як мард тозиёна 
дар даст аз рў ба рўяш пайдо шуд. 

– Канї, саѓира, ба ман нигар!?
Њанўз Рустам дасташро аз тўрба нагирифта буд, 

ки мард чанд тозиёна паси њам ба сару рўйи ў зад. Аз 
чашму рўйи ў хун љорї шуда, рўйи барфњоро лола-
гун кард. Рустам фарёдзанон ба замин афтид. Дар 

гирди ў ва соњиби асп бозоракињои бисёре љамъ 
омада буданд. Онњо аз воќеа огоњ шуда, соњиби асп-
ро сарзаниш карданд. Гуфтанд, ки саѓираи бечора-
ро бењуда зада маљрўњ сохт. Наход одами каппа-
калон як бачаи бечораро ин ќадар занад?

Мард њам аз берањмиаш хиљолат кашид, ки аз 
гиребони љомаи Рустам дошта, ўро аз рўйи барф 
рост намуд ва рўймоли љавро ба дасташ дода гуфт:

– Гир, саѓира, гум шав! Рав!
Аммо Рустам бовар намекард, ки рўймоли љавро 

ба ў баргардонданд. Ў рўймолро ба даст гирифта, 
њамаи дарду ранљашро фаромўш намуд. Рустам аз 
назди издињоми мардум дур мешуд, њама ба ў бо 
тарањњум нигоњ мекарданд.

Ў гўшвораи модарашро нафурўхта, барои 
хоњараконаш хўрокї ёфт. Љавро дар ўѓур кўфта орд 
мекунад. Ў марди хона аст, бояд хоњараконашро 
хўронад... Рустам, пешпо хўрду ба замин афтод. Аз 
љой бархостанї шуд, аммо мадор надошт.

– Рустамљон, хез дастатро ба ман дењ... – дасти 
модараш ба сўйи ў дароз шуд.

– Не, ман худам мехезам, модарљон, – Рустам аз 
љой бархостанї шуд. Нимхез шуда ба даруни љўй 
афтод. Аз хунукї тамоми баданаш виљиррос заду ба 
њуш омад. Касе дасти ўро дошта аз љояш хезонд.

Њаво торик шуда, боз барф меборид. То дења 
хеле роњ. Рустам, рўймоли љав дар даст, бењушона 
дар байни роњ ќадам мезад.

Чароѓњои дења намудор шуданд. Рустам рўй-
моли љавро ба рўйи барф нињода, дар канори роњ 

нишаст. Сару рўяш ѓарќи обу араќ шуда, тамоми ба-
данаш чун барги бед меларзид. Ў дигар аз љо хеста 
наметавонист. То дења андаке роњ. Он љо хоњара-
конаш бо чашми чор ба роњи ў нигаронанд. Аммо 
Рустам дигар ќадаме ба пеш нињода наметавонист. 
Аз љояш хестанї шуд, мадораш намонда буд. 
Чароѓњои дења дар пеши назари ў хомўш шуданд...

– Рустамљон, хез, биё, боз андаке роњ монд, – 
модар ба сўйи ў боз даст дароз кард.

– Рустам, ту акнун марди хона, хона ва хоњарако-
натро нигањбон шав, – овози падарро шунид. Аммо 
Рустам дигар мадори аз љой хестан надошт. Гурус-
нагї ўро аз пой афтонда буд. Рўяш аз барф сафед 
мешуд...

*   *  *
Зани миёнсоле ба сари ќабр расида, дастархони 

пури нонро аз сар гирифта, дар наздаш пањн намуд, 
сонї ќабрро оѓўш карда ба навња даромад:

– Рустамљон, хез, љонакам, хез, нон овардам, 
нони гарм, нони гандум. Нон дар њама љо пур шуд, 
арзонї, фаровонї, хез...

Зан хоњари калони Рустам Њабиба аст. Њар гоњ 
гўшворањои модар дар гўш, дастархони пури нон дар 
тори сар ба зиёрати мадфани бародараш Рустам, ки 
як ваќтњо аз гуруснагї дар даромадгоњи дења љон 
дода буд ва мардум ўро дар њамин љо ба хок супур-
даанд, меояд, ба ёди ў менолад. Рўзњои гуруснагї ва 
Рустамро ба ёд меорад...

